
роспечатали и тое ризы господни досмотрили. И мерою та часть ризы 
господни в длину полторы пяди, а в ширину в пядь, а видением та часть 
ризы господни как бы мели или полотенцо тонкое ординское ни бело, ни 
желто, И великий || государь святейши патриарх Филарет Никитич сове- ЛѢ 20S 

товав с сыном своим з государем царем, чтобы восприяти пост и тое свя
тыню полагати на болящих и просити всещедраго человеколюбца бога 
милости, чтобы милосердый господь тое святыню уверил, якоже весть 
святая его воля, понеже истиннаго свидетелства о той святыни несть, 
а неверных слово без испытания во свидетелство не приемлется. 

А уложили того ради великий государь святейший патриарх ему го
сударю и митрополиту, и архиепископом, и епископом, и архимаритом, и 
игуменом, и в монастырех иноком постиіітися целую седмицу, а протопо- •*• 208 об 
пом и попам служити литорги божий и молитися, чтобы господь бог 
о таковой святыни проявил им святую свою волю, а святыню повеле но-
сити по болящим Новинского монастыря игумену Еуфимию да пречи
стенскому соборному ключарю Марку, да спасскому протопопу з дворца 
Стефану, да Николы Гостюнского протопопу Ивану, да соборному пре-
чистескому попу Михаилу и иным протопопам и попам осми человеком, 
да дворяном Ивану Кондыреву, Ивану Ваейкову, Томилу * Луговьскому, 
да диякам Федору Стефанову, да Михаилу Смывалову и велели пети мо
лебны, II и воду святити, и полагати на недужных и болящих, сего ради л. 2о9 
якоже древле блаженная царица Елена обрете честный крест Христов, 
с ним же и ина два креста разбойнича. И не ведяху живоноснаго Хри
стова креста, на нем же владыко Христос распятся, дондеже изнесоша 
мертвую девицу и кресты по единому на ней гсолагаху. Егда же положиша 
живоносное древо, на нем же кресте распят бысть господь наш Исус 
Христос, и абие воста мертвая девица и хождаше. Народи же, видевше 
преславное величие божие, прославиша бога. И великий государь святей
ший патриарх Филарет Никитич и весь освященны собор по уложению II л. 209 <>&-
седмицу постилися и бога молили, чтобы господь бог тоя святыню про
явил и тое святыню архимарит и протопопы и дворяне носили по 3 дни 
по домом по болящим и полагали на недужных всякими недуги одержы-
мых. И благодатию Христовою вси исцеляху и здрави бываху, и на чет
вертый день великий святейший патриарх Филарет Никитич повеле тое 
святыню внести в соборную церковь пресвятыя богородицы честнаго ея 
Успения, и ту мнозии недужный различными недуги одержими прихб-
дяще с верою прикасахуся и приемляху исцеления неоскудно, здравы от-
хожаху в домы своя, славеще Христа бога нашего, даровавшаго таковое II л. гю-
безценное сокровище царствующему граду Москве на одержание и нам 
верным последнему роду на спасение и грехом на оцищение и страстей на 
избавление и недугом на изцеление. 

И тойы святитель патриарх Филарет повеле в царствующем граде 
Москве в соборной церкви Успения богородицы от западных дверей на 
десной стране за столпом устроити теремец древян чюден, от вне стены 
ее украсити златом, а извне по стенам застилати слудами. Длиною тере
мец и поперег дву сажен, и в нем поставити гроб господень, таков же 
мерою, как во Иеросалиме, в нем же лежало тело господне, и покры дра
гими паволоками и повеле зделати ковчежец сребрян и положити в нем 
ковчег златый, принесенный с ризою " юсподнею ис Персиды и запечата 
царскою своею" печат(ь)ю, и постави в том же теремце у возглавия 
гроба господня, и отъя часть ризы господня, принесенныя ис Персиды, и 
вложи в другий ковчег сребрян, и положи II тот ковчежец на гробе гос- л.2іо об. 

